
ᑭᒃᑯᑐᐃᓐᓇᕐᓄᑦ ᑐᓴᒐᒃᓴᖅ 
ᐅᑭᐅᖅᑕᖅᑐᒥ ᐅᑭᐅᒃᑯᒃ ᐱᖕᖑᐊᕐᕕᐊᓘᑉ ᐊᓐᓂᑭᑦᑐᕐᕕᖓ ᒪᑐᐃᖅᑐᖅ 

ᑏᓰᐱᕆ 2, 2025 – ᐃᖃᓗᐃᑦ, ᓄᓇᕗᑦ 

 
ᓄᓇᓕᐸᐅᔭᒃᑯᑦ ᐃᖃᓗᓐᓂ ᖁᕕᐊᒋᓪᓗᒍ ᑐᓴᐅᒪᖁᔨᓕᕆᕗᑦ ᓄᓇᓕᕐᒥᐅᑕᓂᒃ ᐅᑭᐅᒃᑯᑦ ᐅᑭᐅᖅᑕᖅᑐᒥ 

ᐱᖕᖑᐊᕐᕕᐊᓗᒃ (AWG) ᐊᓐᓂᑭᑦᑐᕐᕕᒃ ᒪᑐᐃᒃᑲᓐᓂᕐᓂᐊᓕᕐᓂᖓᓄᑦ ᐅᓪᓗᒥ ᓇᒡᒋᔾᔭᐅᓕᖅᑭᕐᒥ, ᑏᓰᐱᕆ 2, 

2025. 

ᐊᓐᓂᑭᑦᑐᕐᕕᐅᑉ ᓂᓚᖓᑕ ᒪᓂᖅᑲᕐᓴᐃᑎᖏᑦ ᓴᓇᔭᐅᓂᖏᑦ ᐱᔭᕇᖅᑕᐅᑦᓯᐊᓚᐅᕐᒪᑕ, ᐊᒻᒪ 

ᐊᐅᓚᑦᓯᔾᔪᑎᑦᓯᐊᕙᐅᓕᖅᑐᑎᒃ. ᖁᔭᓐᓇᒦᒻᒪᕆᑉᐸᕗᑦ ᐃᓘᓐᓇᑎᒃ ᐊᑐᖅᐸᑦᑐᑦ ᐊᒻᒪ ᓄᓇᓕᕐᒥᐅᑕᐃᑦ 

ᐅᑕᖅᑭᑦᓯᐊᓚᐅᕐᓂᖏᓐᓄᑦ ᐊᒻᒪ ᖃᓄᖅᑑᖃᑕᐅᒍᓐᓇᓚᐅᕐᓂᖏᓐᓄᑦ ᐱᓇᓱᐊᕈᓯᕐᓂ ᐊᒥᓲᖏᑦᑑᒐᓗᐊᓂ 

ᐅᑎᖅᑎᑦᓯᓇᓱᐊᖅᑎᓪᓗᑕ ᐱᔨᑦᓯᕋᕈᑎᐅᕙᑦᑐᓂᒃ. 

ᐅᓪᓗᕐᓯᐅᑎᖏᑦ ᑕᒪᒃᑮᓐᓄᑦ ᐊᓐᓂᑭᑦᑐᕐᕖᓐᓄᑦ ᐱᖕᖑᐊᕐᕕᐊᓗᒻᒧᑦ (AWG) ᐊᒻᒪ ᐊᕐᓇᐃᑦᑐᖅ (Arnaitok) 

ᐱᔭᕇᖅᑕᐅᓯᒪᓕᖅᑐᑦ ᐊᒻᒪ ᐊᑐᐃᓐᓇᐅᑦᓯᐊᓕᖅᑐᑎᒃ ᓄᓇᓕᐸᐅᔭᒃᑯᑦ ᕙᐃᔅᐳᒃᑯᑦ ᒪᑉᐱᒐᖓᓐᓂ 

ᐱᖕᖑᐊᖅᑐᓕᕆᔨᒃᑯᓐᓅᖓᔪᒥᒃ (FaceBook Page) ᐊᒻᒪ ᓄᓇᓕᐸᐅᔭᒃᑯᑦ ᐃᖃᓗᓐᓂ ᐃᑭᐊᖅᑭᕕᖓᓐᓂ.  

ᐅᑯᐊ ᐅᓪᓗᕐᓯᐅᑎᐅᔪᑦ ᐊᒥᐊᒃᑯᖏᓐᓄᑦ 2025 ᐅᓪᓗᖏᓐᓄᑦ ᐱᓕᕆᐊᑦᓴᓕᕆᓂᐊᖅᑐᑦ.  

ᓄᓇᓕᐸᐅᔭᒃᑯᑦ ᐃᑲᔪᕐᓱᐃᒍᒪᑦᓯᐊᑐᐃᓐᓇᖅᑐᑦ ᐅᐸᑦᑕᐅᒍᓐᓇᑦᓯᐊᖁᓪᓗᒋᑦ ᐊᒻᒪ ᑐᑭᒧᐊᑦᑎᑕᐅᓯᒪᓗᑎᒃ 

ᐱᖕᖑᐊᖅᑐᓕᕆᔾᔪᑎᒍᑦ ᐱᔨᑦᓯᕋᐅᑎᒋᕙᑦᑕᖏᓐᓂᒃ ᓄᓇᓕᕐᒥᐅᑕᓕᒫᓄᑦ. ᑐᖕᖓᓱᖁᑦᓯᐊᖅᑕᕗᑦ 

ᐅᑎᕐᓂᐊᖅᑐᑦ ᐱᖕᖑᐊᕐᕕᐊᓗᒻᒧᑦ (AWG). 

